
A.L. 168 tal-2020

ATT DWAR IT-TAXXA FUQ DOKUMENTI U 
TRASFERIMENTI

(KAP. 364)

Ordni tal-2020 li jemenda r-Regoli 
dwar it-Taxxa fuq Dokumenti u Trasferimenti

BIS-SAĦĦA tas-setgħat mogħtija bl-artikoli 22 u 22A tal-Att
dwar it-Taxxa fuq Dokumenti u Trasferimenti, il-Ministru għall-
Finanzi u s-Servizzi Finanzjarji għamel dan l-Ordni li ġej:-

Titolu.

L.S. 364. 06.

1. It-titolu ta’ dan l-ordni huwa l-Ordni tal-2020 li jemenda r-
Regoli dwar it-Taxxa fuq Dokumenti u Trasferimenti u dan l-Ordni
għandu jinqara u jinftiehem ħaġa waħda mar-Regoli dwar it-Taxxa fuq
Dokumenti u Trasferimenti, hawn iżjed ’il quddiem imsejħa "ir-regoli
prinċipali".

Jemenda r-
regola 9 tar-
regoli prinċipali. 

2. Minnufih wara r-regola 9(3) tar-regoli prinċipali għandhom
jiżdiedu r-regoli ġodda li ġejjin:

"(4) Kull taxxa li jiġi determinat dwarha li għandha
titħallas lura lil persuna għall-fini tal-artikolu 62 tal-Att għandha
titqies bħala li saret dovuta dakinhar li jiġi hekk determinat, u
għandha tiġi mħallsa lura sa mhux aktar tard minn sitt (6) xhur
mill-ġurnata meta ssir dovuta. 

(5) Imgħax bir-rata kif preskritta mill-Ministru jkun
pagabbli mill-Kummissarju fuq kull ħlas lura ta’ taxxa wara l-
iskadenza tal-perjodu ta’ sitt (6) xhur imsemmi fis-subregola
(4).".

